
bilan hamkorlikni kengaytirish orqali merosni muhofaza qilish va madaniy boyliklarni keng auditoriyaga taqdim
etish maqgsadini ko‘zlaydi. Ushbu aloqalar ko‘chma ko‘rgazmalar, virtual loyihalar, multimedia resurslari va

Adabiyotlar tahlili va metodologiya. O‘zbekistonning xalqaro aloqalari tarixiga
bag‘ishlab yozilgan ishlarga A.Qirg‘izboyev, S.Jo‘rayev, M.Raximov va boshqalarning kitoblarini
kiritish mumkin. Ushbu yo‘nalishda tadqiqot olib borgan olimlardan P.Sh. Xushbaqov,
U.0. Narzullayev, N.Daminov va boshqalarni sanab o‘tish mumkin. O‘zbekiston xalgaro
munosabatlar tarixiga qaratilgan tadgiqotlar o‘zaro hamkorlikning umumiy, hududiy va
alohida olingan mamlakatlar bilan aloqalar doirasini gamrab olgan. Milliy va mahalliy davlat
arxivi materiallari, davriy matbuot hamda ilmiy-ommabop nashrlardan foydalangan holda,
tanlangan muammo mohiyatini ochib beradi. Buxoro, Navoiy va Samargand viloyatlaridagi

muzeylarining xorijiy aloqalari o‘rganish jarayonida mantiqiy, ilmiy abstraksiyalash, induksiya,
deduksiya, dinamikada o‘rganish, giyosiy tahlil va boshqa usullardan foydalanildi.

Natija va muhokama. Bugungi kunda jahon hamjamiyati madaniy merosni saqglash va
uni kelgusi avlodlarga yetkazish masalasiga alohida e’tibor qaratayotgan bir paytda,
O‘zbekiston ham o‘zining boy tarixiy merosi va bebaho yodgorliklari bilan xalqgaro madaniy
hamkorlikda faol ishtirok etmoqda. Aynigsa, Buxoro, Navoiy va Samargand viloyatlari —
o‘zlarida mujassam bo‘lgan qadimiy me’moriy inshootlar, tarixiy obyektlar va muzeylar orqali
nafaqat milliy meros, balki insoniyat sivilizatsiyasining muhim qismi hisoblanadi.

Ushbu hududlardagi madaniy meros obyektlari, muzeylar va tarixiy yodgorliklar
xalqaro tashkilotlar — jumladan, YUNESKO, IKOMOS, va ko‘plab xorijiy davlatlarning ilmiy,
madaniy markazlari bilan faol hamkorlikda rivojlanmoqda. Bu hamkorliklar yodgorliklarni
restavratsiya qilish, arxeologik tadqgiqotlar o‘tkazish, muzey ekspozitsiyasini yangilash va
sayyohlikni rivojlantirishda muhim ahamiyat kasb etmoqda[1].

Buxoro va Samarqand - dunyodagi eng qadimiy shaharlardan biri hisoblanadi. U
YuNESKO tomonidan “Jahon merosi” ro‘yxatiga Kkiritilgan. 1990-yildan Buxoro va
Samarqanddagi yodgorliklarni saqlash va qayta tiklash ishlari Yevropa va Yaponiya hamda
YuNESKO tashkiloti bilan hamkorlikda amalga oshirila boshladi. Fransiya, Germaniya, Janubiy
Koreya va Turkiya kabi davlatlar bilan zarafshon vohasi viloyatlarida arxeologik tadqgiqotlar va
ilmiy almashinuv loyihalari olib borilgan. Jumladan, Buxoroda Germaniyaning German
Arxeologiya instituti bilan qator qazish ishlari amalga oshirilgan. Navoiy viloyatida hanuzgacha
to‘liq tadqiq etilmagan ko‘plab arxeologik obyektlar mavjud. G‘ijjduvon keramika markazi,
Nurota dahasidagi tarixiy majmualar, Sarimoy, Qarman kabi joylardagi yodgorliklar so‘nggi
yillarda xalqaro e’tiborga tusha boshlagan. Janubiy Koreya va Xitoydan kelgan mutaxassislar
bilan birgalikda hunarmandchilik merosi bo‘yicha hamkorlik ishlari yo‘lga qo‘yilgan.
Nurotadagi madaniy obyektlar Italiya va Fransiya bilan hamkorlikda ta’'mirlangan.

O‘zbekiston respublikasi 0z mustaqilligini e’lon gilgan kunning dastlabki yillaridayoq
uzoq va yaqin xorijiy davlatlar bilan siyosiy, ijtimoiy-iqtisodiy va madaniy-gumanitar
tarmogqlari bilan tashqi aloqalarni yo‘lga qo‘ya boshladi. Jumladan, 1991-yil 25-dekabrda AQSh
O‘zbekiston Respublikasining mustaqilligini tan oldi. 1992-yil 19-fevralda AQSh va O‘zbekiston
o‘rtasida diplomatik munosabatlar rasman o‘rnatildi. Shu yili Toshkentda AQSh elchixonasi
ochildi. Keyinroq, O‘zbekiston ham Vashingtonda o‘z elchixonasini tashkil qilishi ikki davlat
o‘rtasida madaniy aloqalar rivojiga turtki bo‘ldi. AQSh bilan madaniy aloqalar yo‘lga qo‘yilishi
bilan Buxoro davlat me’'moriy-badiiy qo‘rigxona - muzeyi xodimlarining amerikalik
hamkasblari bilan belgilangan rejalari ham katta istigbolga erishdi. Natijada, Vashingtondagi
“Smitsonov” instituti ma’'muriyati taklifiga ko‘ra, qo‘rigxona-muzeyi direktori 10 kun AQShda
bo‘lib, muzeylar faoliyati bilan bog‘liq bo‘lgan hisobga olish tizimi, asarlarni saqlash,
ko‘rgazmalarni tayyorlash, ta’'mirlash ustaxonalarining faoliyatlari bilan tanishgandi.

1995-yilda Buxorodagi qo‘rigxona-muzeyi direktorining ilmiy ishlar bo‘yicha
o‘rinbosari Amerika muzeylari va san’at markazlari deb nomlangan xalqaro anjumanda
ishtirok etgan. Bu anjumanning qatnashchilariga “Qadimgi va navqiron Buxoro” mavzusidagi
Buxorodagi tarixiy vogealarni bayon qilgandi. Bu anjumanni tashkil gilishda Amerikaning
Toshkentdagi elchixonasi katta yordam bergan. 1996-yil iyun oyida O‘zbekiston respublikasi
va Kolorado shtati o‘rtasida madaniyat va san’at sohasida hamkorlik qilish to‘g‘risida Bitim
imzolangan. Bitimga muvofiq 1997-yil 25-avgustdan 2-sentyabr kunlari Samarqandda bo‘lib

o‘tadigan “Sharq taronalari” I xalgaro musiqa festivalida Amerikadan o‘zbek raqgsi va
madaniyati jamiyati prezidenti Lorel Grey xonim hay’at a’zosi, Djozef Daffey faxriy mehmon
hamda Ilyamani Malayev rahbarligidagi “Shashmaqom” guruhi ishtirokchi sifatida
qatnashgandi[2].

Buxorodagi qo‘rigxona-muzeyi hududning tarixi, madaniyati va san’atiga oid
eksponatlarni o‘zida jamlagan asosiy muzey bo‘lib, u 1922-yilda tashkil etilgan, 1945-yildan
buyon Ark qal’asi ichida faoliyat yuritadi. Hozirda jami: 63 000 dan ziyod eksponat va 19 filiali
bor.

O‘zbekiston Respublikasi Prezidentining 2022-yil 27-maydagi “Muzeylarda xizmatlar
sohasini rivojlantirish chora-tadbirlari to‘grisida”gi PQ-261-son qarorining 5-ilovasidagi
“Muzeylar sohasida xalgaro hamkorlikni kengaytirish va rivojlantirish” ijrosini ta’minlash
magqsadida. 2023-yilning 28-yanvar kuni Koreya davlati madaniy meros agentligining bir guruh
mutaxassislari, 3-fevral Fransiyadan mehmon bo‘lgan Parij arxitektura uyushmasi direktori
Borina Andriyu boshchiligidagi arxitektor xodimlari, 2-may kuni Rossiyaning Gatchina va
saritsino muzeylari xodimlari Buxoro muzey qo‘rigxonasi xodimlarining taklifiga binoan,
muzeyga tashrif buyurishdi. 2023-yil Muzey-qo‘rigxona xodimlari tomonidan yil davomida
jami: 64 ta ko‘rgazma tashkil etishgan. Shu jumladan, 12 ta muzey-qo‘rigxonada, 14 ta boshqga
korxonalar fondidan, 38 ta muzeydan tashqarida xalqaro ko‘rgazmalar o‘tkazgan. Va shu orqali
2023-yilning 3-avgustida Tula viloyatidagi “Tula Kremlda Tula muzeylar” uyushmasi bosh
direktori Roman Gavrilin va 4-avgust Yevropadagi eng yirik etnografik muzeylardan biri
bo‘lgan Rossiya Etnografiya muzeyi direktori Yuliya Kupina bilan Buxoro davlat muzey-
go‘rigxonasi o‘rtasida hamkorlik shartnomasi imzolangan edi.

2024-yil 15-fevral Buxoro Muzey-qo‘rigxona bosh direktori B.Nasimov Eron Islom
Respublikasida viloyat delegatsiyasi bilan birga amaliy tashrifda bo‘ldi. Hamadon shahrida Ibn
Sino muzeyining ko‘rgazmasi, shu yilning 18-mart kuni Sankt Peterburgda “Gatchina” muzey-
qgo‘rigxonasi xodimlari bilan uchrashuv o‘tkazildi va muzeyning “Imperiya Sharqqa garaydi”
deb nomlangan Buxoro amiri tomonidan sovg‘a qilingan ashyolar ko‘rgazma namoyish etildi.
Shu kunning o‘zida Sankt Peterburgda, maydoni 500 gektar bo‘lgan “Sarskoe Selo” bog-muzey-
qo‘rigxonasi, 19-mart kuni Sankt Peterburgda Petropavlovsk qal’asida joylashgan shahar tarixi
muzeyi xodimlari bilan uchrashuv o‘tkazilgan. 2024-yil sentabrdan 2025-yil martgacha London
shahridagi Buyuk Britaniya muzeyi (British Museum)da “Silk Road” mavzusida ko‘rgazma
o‘tkazilgan. Bu ko‘rgazma uchun Buxoro muzey-qo‘rigxonasi kolleksiyalaridan, jumladan
Afrosiyobdan olgan devor rasmlari (VII asrlik ovchi sahna devor rasmlari), Varaxsha Qizil Zali,
Kafr-Kaladan olingan yongan yog‘och paneli kabi noyob eksponatlar tanlab olingan[3]. Bu
xalgaro madaniy alogalarning muhim namunasidir.

Navoiy viloyat hokimining 1992-yil 31-dekabrdagi 12/284-sonli “Viloyat tarixi
o‘lkashunoslik muzeyini tashkil etish to‘g'risida”gi qarori asosida 1993yil 12-iyundan boshlab,
Navoiy shahar markaziy univermagi majlislar zalida viloyat tarixiy o‘lkashunoslik muzeyi
faoliyat ko‘rsata boshladi. 1996-yil 2-dekabrdagi viloyat hokimining 283-sonli “Viloyat muzey
faoliyatini qo‘llab quvvatlash to‘g'risida”gi qaroriga asosan Karmana tumani, “Karmana”
ko‘chasi 17-uy (Hammom binosi)ga Kko‘chirilgan. Muzeydagi standart talablarga javob
bermaydigan xonalarni keng, tomosha zallariga aylantirib rekanstruksiya ishlari yakuni bilan
muzey o'z faoliyatini shu yerda davom ettirgan.

Navoiy viloyat muzeyida 2004-yil yakunida 9 758 ta eksponat mavjud edi. 2005-yil
oxiriga kelib, eksponatlar soni 9 798 taga yetgan. Muzeyning bu natijaga erishida muzeyda
faoliyat olib borayotgan xodimlarning jonbozligi tahsinga sazovordir. Jumladan, muzey
xodimlari 2005-yil davomida viloyat hududi bo‘ylab 18 marotaba ekspiditsiya uyushtirib, aholi
qgo‘lida saqglanayotgan ko‘plab gimmatbaho madaniyat boyliklari borligini aniqlaganlar.
Shulardan ayrimlarini tushuntirish va targ‘ibot ishlari natijasida viloyat muzeylariga bepul
qaytarishda jonbozlik ko‘rsatganlar. Muzeylarga qaytarilgan qimmatbaho buyumlardan
Zarafshon “Qizilqumni o‘zlashtirish tarixiy” muzeyiga 107 ta, Nurota tabiiy me’moriy majmua
muzeylari 72 ta qimmatli arxeologik va etnografik eksponatlar bilan boyitilgandi. Shu tariqa
2005-yilda ilmiy ko‘rikka o‘tkazilgan predmetlar soni 9798 taga o‘tgan. 9 798 ta
eksponatlardan shulardan arxeologiyaga doir 2 dona terrakota zardushtiylik dafn marosimiga
oid ostodon qopqog‘i. Shuningdek, nozik naqishlar bilan bezatilgan mis chelak kabi eksponatlar
muzeylarning eng noyob tarixiy ashyolari sanaladi[4]. Navoiy viloyati muzeylarda ekskursiya
ishlari tabaqalashtirilgan holda tashkil etilgan. Avvalgi 15 ta yo'nalishdagi aniq mavzular
21 taga oshirilgan. Shular orasida Sovugbuloq qoyatosh yozuvlari, Pirosta yodgorligi, Eshon
Sidur bobo, B. Mashrab talginida Nurota mavzularini misol keltirish mumkin. Muzey
majmuasiga 2005-yil davomida 29 374 nafar tomoshabinlar tashrif buyurgan. Shulardan,
16 664 nafari o‘quvchi talabalar bo‘lib, muzeyga AQSh, Germaniya, Yaponiya, Fransiya, Belgiya
va boshqa xorijiy davlatlardan mehmonlar tashrif buyurgan[5]. Navoiy viloyati
muzey-qo‘rigxonasi 2017- yilda kengaytirib, bir necha qo‘shni muzeylarni oz tarkibiga qabul
qilgan. Jumladan, Sarmeishsaydagi petrogliflardan iborat muzey-qo‘rigxonadagi filial qiradi.

Samarganddagi O‘zbekiston madaniyati va san’ati tarixi davlat muzeyi tarixiga nazar
soladigan bo‘lsak, Markaziy Osiyodagi eng ko‘hna muzeylardan biri hisoblanadi. U 1896-yil
21-iyunda rasmiy ravishda ochilgan. Avvaliga muzey Georgiyev cherkovi yonidagi bitta xonada
joylashgan. 1911-yil muzey ekspozitsiyasi mashhur olim V.L. Vyatkin tashabbusi bilan qurilgan
maxsus binoga ko‘chiriladi. 1982-yil mazkur muzey negizida Samarqand birlashgan tarixiy-
me'moriy va badily muzey-qo‘rigxonasi tashkil etilgan. Hozirda mazkur muzey tarkibiga
Samarqgand viloyat o‘lkashunoslik muzeyi, Ulug'bek va Sadriddin Ayniy yodgorligi muzeyi,
Kattago‘rg'on shahar tarixiy-o‘lkashunoslik muzeyi, Ishtixon va Paxtachi tumanlari tarixiy
muzeyi, Go'ri Amir va Bibixonim majmualari, Hazrat Xizr masjidi, Nodir Devonbegi madrasasi,
Xoja Doniyor magbarasi kirgan. Hozirgi kunda kelib muzey-qo‘rigxona tomonidan Samarqand
viloyati hududidagi 2,5 minga yaqin arxeologik yodgorliklar hamda 770 ta me’moriy obidalar
ro‘yxatga olingan.

Buxoro va Samarqanddagi muzey-qo‘rigxonalar 1977-yildan boshlab, xalgaro muzeylar
kengashining jamoaviy a’zosi sifatida faol xalgaro faoliyat olib borishni boshlagan. O‘tgan yillar
mobaynida xalqaro me’yoriy-huquqiy hujjatlar (XMK) bo‘yicha muzey-qo‘rigxonasi xodimlari
Fransiya, Niderlandiya, Peru, Germaniya, Rossiya, Ukraina, Latviya, Qozog‘iston kabi
mamlakatlarda uyushtirilgan konferensiyalarda qatnashganlar.

Zarafshon vohasi viloyatlaridagi muzey-qo‘rigxonalari tomonidan har yili 20 dan ortiq
turli ko‘’rgazma va ekspozitsiyalar gilingan. Ulardan kamida 3-4 tasi xorijiy hamkorlar bilan
o‘tkaziladigan ko‘rgazmalardir. 1991-yil Samarqanddagi muzey-qo‘rigxonalar Fransiyada
“Samargand kulolchiligi” mavzusida ko‘rgazma tashkil qilingandi. Ushbu ko‘rgazma
1994-yilgacha o‘z ishini davom ettirdi va mamlakatning 4 ta shahrida namoyish qilingandi.
Shuningdek, Zarafshon vohasi viloyatlaridagi muzey-qo‘rigxonalari 1991-1999-yillar oralig‘ida

muzey eksponatlarini Parij, Lion, Shtutgart, Gannover, Pensilvaniya va boshqga xorij
shaharlarida tashkil qilingan ko‘rgazmalarda namoyish qilgan. 2003-yil muzey xodimlari
Vashingtonda tashkil qilingan “O‘zbekiston gilamlari” ko‘rgazmasini o‘tkazishda faol
qatnashganlar. 2004-yil muzey eksponatlari Sidney shahri (Avstraliya)da o‘tkazilgan
“Markaziy Osiyoning amaliy san’at” ko‘rgazmasida namoyish qilingan. 2005-yil Yaponiyaning
6 ta shahrida “Buyuk Ipak yo‘li” mavzusida tashkil etilgan ko‘rgazmada muzey ashyolari ham
namoyish qilingan edi[6]. Muzeylar faoliyatining yildan-yilga rivojlanib, 2013-yil Toshkent
shahrida bo‘lib o‘tgan “Ipak yo‘li Turizmi” yarmarkasida, Samarqanddagi muzey-qo‘rigxonalar
fondining 98 ta fond ashyosi, Buyuk Britaniyada bo‘lib o‘tgan ko‘rgazmada Afrosiyob muzeyida
saglanayotgan Ossuariylar namoyish qilindi[7]. Germaniyaning Frayburg shahrida o‘zbek-
german ilmiy-madaniyat jamiyatining konferensiyasiga ishtirok etganlar[8]. Qolaversa, turli
yillarda muzeylarda nemis olimi Gavrille Kellerning “O‘zbekistonda ayollar madaniyati”, nemis
haykaltaroshi Edelgard Lyosh, nemis rassomlari Volfgang Timman, Kristina Sammer, slovak
rassomi Dushan Kallayning shaxsiy ko‘rgazmalari, shuningdek, Isroil, Polsha, Chexiya,
Yaponiya, Finlandiya va boshqa mamlakatlar ijodkorlarining foto ko‘rgazmalari o‘tkazilgan[9].

Ko‘rgazmalar tashkil qilishdan tashqari, muzey-qo‘rigxona xodimlari, Boxum
universiteti, German Arxeologiya instituti (Germaniya), Kioto shahridagi xalqaro tillar
universiteti (Yaponiya) xodimlari bilan hamkorlikda fonddagi qo‘lyozma hujjatlar katalogini
hamkorlikda tayyorlagan.

O‘zbek-german etnografik ilmiy ekspeditsiyasi uyushtirilib, uning natijasida nemis-
o‘zbek tillarda “Samarqand ertaklari” kitobi nashrdan chiqarilgandi. Muzey-qo‘rigxonasi
xodimlari  o‘zbek-fransuz, o‘zbek-italyan, o‘zbek-ukrain gadimshunoslik qo‘shma
ekspeditsiyalarida ishtirok etishgan. O‘tgan davr mobaynida Zarafshon vohasi viloyatlaridagi
muzey-qo‘rigxonalar MDH davlatlaridagi ko‘pgina muzeylar bilan oz aloqalarini o‘rnatgan.
Chunonchi, 2000- va 2003-yillari Samarqgand rossiyalik hamkorlar bilan hamkorlikda
“O‘zbekiston muzeylari yangi iqtisodiy sharoitda”, “Muzeylar ishida axborot texnologiyalari”,
2005-yilda Buxoro muzey-qo‘rigxonasi ham Rossiyaning Ermitaji bilan hamkorlik “Sharq
merosi”, respublika muzey xodimlarining “Informatsion texnologiya” mavzusida xalgaro
seminar va ko‘rgazmalar tashkil etilgandi. Muzey qo‘rigxona xodimlari Sank-Peterburk, Qozon
va boshqa shaharlarda tashkil etilgan xalqaro seminar va konferensiyalarda faol
qatnashganlar[10].

Xulosa. Buxoro, Samargand va Navoiy muzeylari xorijiy hamkorlik orqali bedor
madaniy aloqa, tajriba va eksponat almashinuvini rivojlantirib, tashqi auditoriyani
kengaytirishga ulkan imkoniyatlarga ega. Ko‘chma ko‘rgazmalar, ilmiy hamkorliklar, virtual va
media loyihalar muzeylarning xalqaro maqbulligini oshiradi, turistik va ilmiy salmog'ini
kuchaytirib, ma’naviy merosni saqlash va targ‘ib qilishda muhim rol o‘ynaydi. Ammo samarali
hamkorlik uchun moliyaviy resurslar, institutsional tizimlar, kadr tayyorlash va logistik jihatlar
bo‘yicha cheklovlar mavjudligi ahamiyatlidir. Ushbu masalalarni hal etgan tagdirda muzeylar
xorijiy aloqalardan yanada keng foydalanib, madaniy va ilmiy boyliklarini global manzarada
munosib tarzda namoyon qila oladi.

